
LAO KE FAKATONUTONU 'A E LAO KI HE KAKAI 'O E FONUA 

‘Oku ou loto ki ai,  
PILINISESI SALOTE PILOLEVU TUITA, 

‘Aho 18 ‘o Me 2010. 
 
 

‘OKU TU’UTU’UNI ‘e he Tu’i mo e Fale Alea ‘o Tonga ‘i he Fakataha Alea ‘o e 
Pule’anga ‘o pehe: 
_______________________________________________________________________ 

1 (1) ‘E ui ‘a e Lao ni ko e Lao (Fakatonutonu) ki he Kakai ‘o e Fonua 2010. 

(2) ‘E ui ‘a e Lao ki he Kakai ‘o e Fonua (Vahe 59) ‘i he Lao ni, ko e Tefito’i 
Lao. 

2 ‘Oku fakatonutonu ‘a e kupu 12 ‘o e Tefito’i Lao ‘aki hono: 

(1) fakafika fo’ou ‘a e kupu si’i (2) ko e kupu si’i (4). 

(2) fakahu ‘a e kupu si’i (2) mo e (3) fo’ou ko ‘eni: 

“(2) Ke toe tanaki atu ki ha fa’ahinga tautea kuo tu’utu’uni ‘e ha 
fakamaau’anga, ‘e malava ‘E He’ene ‘Afio, ‘i ha loto ki ai ‘a e 
Fakataha Tokoni ‘o fakata’e’aonga’i ha tohi liliu kakai kapau ko e taha 
ko ia kuo fakahalaia’i ‘aki ha taha ‘o e ngaahi hia ko ‘eni: 

 (a) tautoitoi; 

 (b) talisone; 

 (c) angatu’u; 

 (d) fa’ahinga hia ‘oku kau ai ‘a e ngaue ta’efaitotonu pe kaka; 

 (e) lauikovi’i ‘o e Tu’i pe Kuini; pe 

 (f) ko ha toe hia kehe ko e tautea ki ai ko e ngaue popula ta’u 
‘e 2 pe toe lahi ange.  

(3) ‘E malava ‘E He’ene ‘Afio, ‘i ha loto ki ai ‘a e Fakataha Tokoni, ke 
fakata’e’aonga’i ha tohi liliu kakai ‘a ha taha, ‘i ha makatu’unga 
fakapotopoto, ‘oku ne hoko ko ha fakamana ki he malu ‘o e Fonua.” 

 

Na’e tali ‘e he Fale Alea ‘i he ‘aho 6 ni ‘o ‘Epeleli 2010.  

 

 


